
PABLO REMBICUACHIA YIPINDAR
VAHE TESALONICA PENDAR UPE

TESALONICENSES

Pablo mahenduhasa Jesus reroyasar Tesalonica
pendar upe

1 Che, Pablo, Silvano reseve iyavei Timoteo,
aicuachia co che Tfiehe péu, ore rivireta,
pefiemonuha vahe Tilipa upe tecua Tesalbnica ve,
yande Ru Tiipa, yande Yar Jesucristo rese peico
vahe. Tape rovasa pe reco tupri dgua yande Ru
Tlipa, yande Yar Jesucristo avei.

Tesalonica pendar yeroyasa resendar fiehesa

2 Ore, “Aviye ndeu” orohe ari rupi Tlipa upe
opacatu pe rese yepi. Iyavei oremahenduha pe
rese ore yeruresa pipe. 3 Pe niha yande Yar
rese pe yeroya tuprisa pipe peporaviquifio yepi,
iyavei pe poroaisusa pipe peyapo mbahe Tiipa
upe, iyavei pefiemosafio mbahe téi upe Jesucristo
rdrosa pereco vahe rese. Sese oremahenduha pe
rese ari yacatu rupi yande Ru Tlipa rovai. 4 Ore
rivireta, Tlpa niha pe raisu, oroicua avei ahe ité
pe poravo. 5 Esepia, acoi oromombehuse fichesa
pisirosa resendar, ndahei fiehesa oreyesuindar téi
oromombehu péu; Espiritu Santo reco piratasa pipe
rumo orofiehe. Iyaveioroicua ité co fiehesa supi eté
vahe. Peicua avei niha acoi pe pahuve oroicose,
oroico tuprifio ité, orosecafio avei pe reco tupri
agua.

6 Ipare pemboyeapi ore recocuer peico iyavei
yande Yarrecocuer aveino. lyaveiyepe peparaisu
mbahe-mbahe téi pdhuve peico vifia, peipisifio ité
rumo co fiehesa pe vihasa pipe Espiritu Santo om-
bou vahe péu. 7Evocoya pe reco pipe pemboyecua
catu pe reco catuprisa Tlipa reroyasar Macedonia
pendar upe, Acaya pendar upe avei. 8 Esepia,
pe Tlpa fiehe peicua uca Macedonia rupi, Acaya
rupi avei. Ndahei rumo co rupiifio, opacatu rupi
avei oicua yuvireco Tiipa reroyasa pereco vahe
peyese. Sese ore ndoromombehu iri chira pe
recocuer. 9 Esepia, ahe avei omombehu yuvireco
oreu acoi ore so agler pe piri, pe ore pisi tupri
aguer avel. Iyavei omombehu mbahe rahanga sui
pe poi aguer Tiipa oicove vahe rupi pe guatasa
yuvireco, pe chupe nara mbahe apo adgua avei
no. 19 Omombehu avei pesdro vahe Tiipa Rahir
Jesus iyevi dgua iva sui yuvireco oreu, acoi Tlipa
omboguerayevi vahe omano vahe pdhu sui. Ahe
niha yande pisirora Tiipa fiemoirosa ipirata vahe ou
vahera sui.

2

Tesalonica pendar yeroyasa mboyecuasa

1Orerivireta, pe niha peicua ore so aglier pe piri
ndahei 8giie ehi téi vahe. 2 Peicua tupri avei niha
acoi cuese yipindar mara-mara téi ava ore rereco
yuvireco tecua Filipo ve. Tiipa rumo ore pitivii
ofiehengagiier pisirosa resendar mombehu &gua
opacatu ore siquiyeéhisa pipe ore amotaréhimbar
pahuve. 3 Esepia, ndoroyavii eté ore fiehe 1yave1
ndorofiehei ore pihafiemofieta raisa téi pipe péu,

ndahei avei ore porombopa agua orofiehe. 4 Tlipa
rumo ore recodha, ichui ore cuai onehengaguer
pisirosa resendar mombehu &dgua; &glie ehi ore
nehe, ndahei ava té mboviha dgua. Tlpa yande
pihafiemofietasa oicua vahe rumo oromboviha.
> Peicua niha ore ndorofiehei fiehesa icatupri catu
vahe téi rese pe mbopa dgua, iyavei ndahei guare-
pochi potasave téi orofiehe tupri. Tlipa niha oicua.
6Ore ndorosecai eté ava ore mboetei catu dgua pe,
que ambuae ava eta aveino. 7Ehi oroyandu ucara
ore mborerecuasa Jesucristo ore cuaisa péu vifia;
oroyemominifio rumo oroico pe pdhuve inungar
acoi cufia osdro tupri vahe omembri imboacua.
8 Eglie orohe avei ore pe raisu. Sese ndahei Tiipa
Nehengagiier afio oromondo pota péu, ore recocuer
avei no. Esepia, opoaisu ité. 9 Ore rivireta, peye-
momahenduha acoi ore paraisu aguer rese, ore
poraviqui agiier rese avei ari, pitu reseve. Nda-
hei que fiepei marfieco téi dgua mbahe rese oro-
mombehu Tiipa Nehengagiier oroico pé&u.

10 Pe niha ore repia peye Tiipa avei oicua, ore
reco tuprisa, ore rembiapo supi eté vahe, ihivi
vahe pe Jesus reroyasar pahuve. 11-12 Peicua
niha, inungar mbia guahir upe, €glie orohe pe
mongueréhi, pe mbovihasa avei fiepei-pei opacatu.
Iyavei oromondo pe cuaitard pe reco tupri dgua
Tilipa remimbotar rupi. Ahe niha ofiehe péu peico
vahera sese imborerecuasa porarfietesave.

13 Co rese, “Aviye ndeu” orohe Tiipa upe ari ya-
caturupi. Esepia, Tlipa Nehengaglier,oromombehu
vahe péu, peipisi ité, “Co Tiipa fiehe, ndahei ava
téi Nehe” aipo peye ité pe chupe. Supi eté Tlpa



1 TESALONICENSES 2:14 iv 1 TESALONICENSES 3:1-2

fiehe. Ahe niha osecufiaro ité pe recocuer pero-
yare. 14 Ore rivireta, acoi cuese peiporara mbahe-
mbahe téi pe mu eta pdhuve peicose; églie ehi
tupri avei Jesus reroyasar Judea pendar yuvirecoi
vahe Jesucristo recocuer rese. Imu judio ae oseca-
seca yamotaréhisave yuvireco. 15 Ahe niha oyuca
yande Yar Jesus yuvireco. Ahe avei oyucapa Ttipa
Nehe mombehusar yuvireco aracahe. Ore aveiopa
ore mombo yuvireco. Ndoviroyai Tlipa yuvireco
iyavei opacatu ava amotaréhimbar téi yuvirecoi.
16 Esepia, acoi orofiche potase ava ndahei vahe
judio upe ifiepisiro dgua rese, ahe rumo ndoipotai
yuvireco oreu. Ipipe sui oyemboangaipa catu
yuvireco. Cliritei rumo Tlipa fiemoirosa ipirata vahe
ou iharive yuvireco cute.

Pablo oso pota iri Tesalonica pendar repia

17 Ore rivireta, yepe ndayayoepia iri yayepepi
raimise yandeyesui, ore piha pipe rumo, “Ahé”
orohefio ité péu. Iyavei orequeréhifio ité yepi
oroso iri vaherd pe repia. 18 Orosaha téi ore so dgua
pe repia yepi; che Pablo teieté setd yupaguer t€i
aso pota. Caruguar rumo ndoipotai. 19 ;Ava sui
piha orosdro mbahe aviye vahe? ;Uma ore vihasa?
¢Uma ore mboviharete catura? jPefio itera acoi
yande Yar Jesucristo yevise curi! 20 Pe ité niha ore
mbovihara peye, iyavei oroviha catura pe rese no.

3

1-2 Evocoiyase che nafiemosa irise pe repiaéhi
rese, chepihafiemofieta yande rivri Timoteo
mondo dgua pe repia; “Che giierafio tapita Atenas
ve” ahe. Esepia niha, ahe oporaviqui vahe Tiipa

upe ore rupi, omombehu vahe co fiehesa pisirosa

resendar Cristo suindar ou vahe. Ahe amondo
péu pe moviracua catu &dgua, pe mongueréhi

catu agua avei peyeroya catu vaherd Cristo
rese. 3 Evocoiyase tipo eme oyembosiquiye vahe
co mbahe téi pe mombaraisuse. Peicua niha
yaiporara rane itera co nungar mbahe. 4Iyavei
niha acoi oroico vitese pe piri, “Yande paraisu
rane itera mbahe yavai vahe” orohe voi eté acoi
péu. Ahe niha clritei peicua. 5 Evocoiyase che
nafiemosa irise, amondo Timoteo ‘;yuvirecoifio
ité piha Tlpa rese? che yapave. Che asiquiye,
“Aviyeteramo Caruguar omondora mbahe téi pipe
yuvireco” ahe ‘ore poraviqui agller evocoiyase
ocafi téira’ che hesave.

6 Cliritei rumo Timoteo oyevi Tesaldnica sui,
gleru fiehesa aviye vahe pe resendar oreu pe Tlpa
reroyasa, iyavei pe poroaisusa resendar avei.
Iyavei aipo pemahenduha ore rese pe poroaisusa
pipe. Iyavei pe ore repia pota téi peye no; in-
ungar ore pe repiasa pota téi avei. 7 Sese, ore
rivireta, ore paraisusa pdhuve ore mboviharete
peye, co oroicuase pe reco tupri Tlipa reroyasa
pipe. 8 Cliritei ore mopoase catu iri oroyanduse
pe yemoviracua tuprisa yande Yar rese. 9 “;Mara
yahera piha, ‘Aviye ndeu’ yande he tupri catu dgua
Tlipa upe?” orohe pe reco tuprisa rese, iyavei ore
yemboviha catusa rese avei no 10 pitu, ari rupi
oroporandu Tlipa upe ore so dgua pe repia eipeve
iyavei Tlpa reroyasa ipane vite vahe mboaviye
tupri dgua péu.

11 Tyavei ore oroipota ore pitiviira yande Ru
Tlipa, yande Yar Jesucristo avei ore so dgua pe

piri. 12Evocoiyase yande Yar tape moviracua catu,
tombou catu avei pe yeaisu dgua, iyavei opacatu
raisu catu dgua, inungar ore orovireco pe raisusa.
13 Ipipe sui tape moviracua pe reco maranehi pipe
pe mbahe aviéhisave yande Ru Tiipa rovai acoi
oyevise yande Yar Jesds opacatu ovoya reseve.

Egtuie tehi péu.

4

Teco tupri Ttipa oipota

1 Ore rivireta, cliritei orofiehe pota péu pe
cuaitard rese yande Yar Jesus rer pipe: inungar
cliritei pe recocuer pereco, €glie peyefio ité catu
peico ore pe mbohe agiier rupi Tlipa mboetei dgua.

2Peniha, peicua acoi ore pe mbohe aglier yande
Yar Jesus rer pipe. 3 Esepia, Tlipa oipota pe reco
maranehi dgua oyeupe. “Tipo eme que fepei oyem-
boaguasa t€i vahe” ehi. 4 Iyavei peico tupri pe
rembireco rese pe reco ivisa pipe Tiipa remimb-
otar rupi, iyavei pemboetei tuprira sereco yepi.
> Peicoi rene ava Tlipa ndoicuai vahe reco pipe pe
remimbotar téi apo dgua. 6 Tipo eme avei oyapo
vahe co nungar angaipa yande rivri reco mo-
mara agua téi. Esepia, Tlipa omondora ofiemoirosa
ipirata vahe evocoi nungar ava upe. Evocoi niha
yipisuive oromombehu vahe péu. 7 Esepia, Tlipa
niha yande poravo yande reco maranehi agua,
ndahei angaipa pipe yande reco agua téi. 8 Sese
acoi ndosendu potai vahe co yembohesa, nda-
hei eté ava téi viroiro, ahe rumo Tfipa ité viroiro
yuvireco acoi ombou vahe oEspiritu Santo péu.

9 Iyavei co peyepdhuve pe yeaisusa rese,
ndaicuachia iri chira péu. Esepia, Tiipa ité niha pe
mbohe pe yeaisu dgua opacatu. 10 Egiie peye niha
opacatu yande rivireta co Macedonia rupindar
raisu peico. Co catu peyapo che rivireta: pe
mbouvicha vite catu pe poroaisusa. 11 “Peico
tuprifio avei pe reco mbegiiesa pipe; mbahe pe
rembiapo resefio tupri pehafieco; peporaviqui
pe po pipe ité” aipo orohe acoi péu cuese.
12 Evocoiyase pe mboyeroyara ava ndahei vahe
Jesus reroyasar yuvireco; iyavei €glie peyera
mbahe péu ipaneéhi dgua avei no.

Oyevira yande Yar co ivi pipe

13 Ore rivireta, ore oroipota peicua aveira
manosa recocuer; sese ndapeicoi chira pe
viharéhisa pipe inungar co ava ndoyeroyai vahe
Tiipa rese. 14 Esepia, yande yaroya: Jesds omano,
ichui ocuerayevi. Evocoiyase yande avei yaroya
Tlpa Guahir Jesucristo reseve omboglerayevira
opacatu acoi seroyasa pipe omano vahe yuvireco.

15 Sese co oromombehu péu, ahe niha yande
Yar porombohesa: yande yaicove vite vahe co ivi
pipe, acoi oyevise yande Yar, ndahei chira yande
rane omano vahecuer sui yayemboya yande Yar
rese. 16 Esepia, yande Yar ité ogiieyi irira iva sui ou
mborerecuar ivate vahe fiehesa pipe; ahese oyeen-
dura Arcangel fiehe iyavei Tilipa remimbi mofiehe
piratasa. Ahese seroyasar omano vahecuer rane
oplihara yuvireco. 17 Ipare voi yande yaicove vite
vahe, serasopri yaicora opacatu iva quiha rese co
yande Yar rovaichi dgua ivitu rupi. Egiie yahera

yande Yar piri yaico vahera apiréhi. 18 Sese peye-
mongueréhi catu co fiehesa pesendu vahe rese.

S

1 Iyavei no, acoi ari yande Yar yusa resendar
ore ndoroicuachiai chira péu. 2 Esepia, pe pe-
icua tupri co yande Yar ari oyepotara imohaéhisa
pipe, inungar acoi imonda rai vahe oyepota pitu
pipe. 3 Acoi ava aipo ehise yuvireco: “Opacatu
aviye ité yaico, ndipo iri mbahe-mbahe téi yan-
deu” ehise, ahese inungar acoi cufia imembirasi
aviyeteramo téi, &glie ehi aveira, aviyeteramo téi
icani oura iharive, ahese ndoicatui chira ichui
ofiemi yuvireco. 4 Pe rumo, ore rivireta, nda-
hei pitumimbisa pendar nungar peico. Evo-
colyase oyepotase yande Yar ari, ndahei chira
imonda rai vahe nungar pe resapiha téi ou.
> Esepia, pe opacatu peico vahe Tiipa poroe-
sapesa pipe, ndahe iri yande pitumimbi pipendar
yaico. 6 Evocoiyase ndayaicoi chira co am-
buae yuviroque t€i vahe nungar pihafiemofietasa
pipe; iyacatu rumo yande yayemopoase yande
pihafiemofieta tuprisa pipe. 7 Acoi yuviroque vahe,
yuviroque pitu pipe; iyavei acoi osavaipo vahe, os-
avaipo avei pitu pipe yuvireco. 8 Yande rumo yaico
vahe Tlipa poroesapesa pipe. Evocoiyase yareco
tuprira yande pihafiemofietasa yande reco tupri
dgua yepi. Iyavei yayoepira yande yeroyasa pipe,
poroaisusa pipe avei no. Iyavei inungar acoi sun-
dao vireco odca ndiru guarepochi apopri yuvireco
odca repi dgua, yande avei tayareco yande remi-
aro yande fiepisiro dgua. 9 Esepia niha, Tpa

yande poravo ndahei yaico vaherd ifiemoirosa
pipe nara; ahe rumo yande poravo yasupiti va-
herafiepisirosa yande Yar Jesucristo rembiapo sui.
10 Esepia, ahe omano yande recocuer rese oyese
yande rereco dgua opacatu yande recove vitese,
yamanose avei. 11 Sese peyemongueréhi catu,
lyavei peyemoviracua catu vite peyeupe inungar
CO peyapo peico.

Pablo omboaracua Jests reroyasar oico
12Tyaveino, orerivireta, pemboyeroya acoi opo-
raviqui vahe yuvireco pe pdhuve. Ahe niha pe cuai
vahe yuvireco, iyavei pe mboaracua vahe yande
Yar uve nara yuvireco. 13 Pemboyeroya iyavei
pesaisu tuprira iporaviquisa rese. Peico tupri avei
peyepahuve.

14 Tyavei ore rivireta, pe cuaisa: pemboaracua
acol ndoporaviqui potai vahe imbohe catu agua.
Iyavei pemongueréhi acoi niqueréhi iri vahe.
Peipitivii avei acoi ndoyemoviracuai vahe Tiipa
rese glleco dgua. Iyavei pefiemosafio opacatu ava
uve yepi.

15 Peicua catu pe rereco megua potasar sui.
Ndapemboyevii chira mbahe-mbahe téi co pe
rereco megua potasar upe. Iyacatu rumo peyapo
tupri mbahe aviye vahe peyeupe, opacatu ava upe
aveino.

16 peyembovihafiora ari yacatu peico. 17 Iyavei
peyeroquira ari yacatu rupi no. 18 “Aviye ndeu”
peyera Tiipa upe opacatu mbahe rese. Esepia, ahe
niha Tlpa oipota yandeu Cristo rese yaico vahe.

19 Tyavei ndapemombituhui chira mbahe
Espiritu Santo oyapo pota vahe pe rese.

20 Ndapeyamotaréhii  chira  Tpa  fiehe
imombehupri. 21 Pesdhapa rane opacatu mbahe.
Ichui peipisira mbahe aviye vahe peyeupe.
22 Peyepepi opacatu mbahe naporai vahe sui.

23 Tlipa acoi ombou vahe teco tuprisa yandeu
tape pehapa tupri oyeupe nara. Iyaveitosaro tupri
opacatu pe espiritu, pe hd, pe rete avei pe reco
maranehi dgua co yande Yar Jesucristo yevi irise.
24 Ahe acoi pe poravo vahe oyeupe nara seco tupri
vahe. Ahe omboaviyera opacatu co mbahe.

Pablo imahenduha Jesus reroyasar rese

25 Ore rivireta, peyeroqui ore rese.

26 Pemboavirave opacatu yande rivri eipe pen-
dar pe yeovaupitesa pipe.

27 Che opocuai yande Yar rer pipe: peyeroqui co
cuachiar opacatu yande rivireta upe.

28 Yande Yar Jesucristo tape rovasa tuprifio pe
rereco. Aipo rupive.

